
 

  

ᐃᑲᔫᑎᓄᑦ ᐊᑐᐊᒐᑦ 
ᕿᑭᖅᑕᓂ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ 
ᐃᑲᔫᓯᐊᔅᓴᑦ 

      

 



ᐃᑲᔫᑏᓄᑦ ᐊᑐᐊᒐᑦ − ᕿᑭᖅᑕᓂ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ ᐃᑲᔫᓯᐊᔅᓴᑦ  

ᒪᑉᐱᒐᖅ 1 ᒪᑉᐱᒐᕐᓂᑦ 5ᓂᑦ 
 

ᐃᑲᔫᑎᓄᑦ ᐱᔾᔪᑕᐅᔪᑦ 

1. ᕿᑭᖅᑕᓂ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ ᐃᑲᔫᓯᐊᔅᓴᑦ (ᐃᑲᔫᑏᑦ) ᐋᖅᑭᓱᖅᑕᐅᓯᒪᔪᑦ 
ᕿᓚᒻᒥᐅᔪᒥᒃ ᑮᓇᐅᔭᓂᑦ ᐃᑲᔫᑎᖃᕈᒪᓪᓗᑎᒃ ᒥᑭᔫᑎᓄᑦ ᐃᓄᓐᓄᑦ−ᓇᒻᒥᓂᕆᔭᐅᔪᓄᑦ ᐃᖅᑲᓇᐃᔭᕐᕕᓐᓄᑦ 
ᐊᑑᑎᕕᐅᑲᒻᒪᓗᐊᖅᑐᓄᑦ ᐳᕝᕕᕆᓇᖅᑐᖅ ᖃᓂᒪᓇᖅᑐᖅ ᓄᓇᕐᔪᐊᓕᒫᒥ ᓯᐊᒻᒪᐸᓪᓕᐊᓯᒪᔪᖅ ᐱᔪᑎᒋᓪᓗᒍ. 
ᐱᔾᔪᑎᖃᓗᐊᖅᑐᑦ ᐃᑲᔫᑎᓄᑦ ᐃᑲᔪᕈᒪᓪᓗᑎᒃ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᕋᓛᕆᔭᐅᔪᓂᑦ 
ᐊᐅᓚᓂᖃᕈᓐᓃᑲᐃᓐᓇᕆᐊᖃᕐᓯᒪᔪᓄᑦ, ᐅᕝᕙᓘᓐᓃᑦ ᐊᐅᓚᓂᓕᐅᒐᓗᐊᓄᑦ ᓱᓕ ᑭᓯᐊᓂ ᑮᓇᐅᔭᓂᑦ 
ᐃᓯᖅᑎᑦᑎᖃᑦᑕᕈᓐᓃᐹᓪᓕᕐᓯᒪᔪᓄᑦ, ᐊᒻᒪᓗ ᓈᒻᒪᑦᑐᓂᑦ ᐃᖅᑲᓇᐃᔭᐅᑎᔅᓴᓂᑦ ᐊᑭᑐᔫᑎᓂᑦ 
ᐊᐅᓚᔾᔪᑎᔅᓴᖃᕈᓐᓃᕐᓯᒪᔪᓄᑦ ᐊᐅᓚᓂᖏᓐᓄᑦ ᐊᑭᓕᐅᑎᒋᒋᐊᖃᕐᐸᑦᑕᖏᓐᓂᒃ. 

ᑐᔅᓯᕋᐅᓯᐅᖃᑕᐅᔪᓐᓇᖅᑐᑦ 

ᑖᒃᑯᐊ ᐃᑲᔫᑏᑦ ᐊᑐᐃᓐᓇᐅᕗᑦ ᐃᓘᓐᓇᖏᓐᓄᑦ ᐃᓄᓐᓄᑦ ᓇᒻᒥᓂᕆᔭᐅᔪᓄᑦ ᐊᒻᒪᓗ ᐊᐅᓚᑕᐅᔪᓄᑦ ᑎᒥᐅᔪᓄᑦ 
ᐊᐅᓚᓂᓕᓐᓄᑦ ᕿᑭᖅᑕᓂ ᓄᓇᓕᓐᓂᑦ. ᑖᒃᑯᐊ ᑎᒥᐅᔪᑦ ᐃᒪᐃᑦᑑᔪᓐᓇᖅᑐᑦ: 

a) ᓇᒻᒥᓂᖃᖅᑎᑐᐊᕐᒧᑦ ᓇᒻᒥᓂᕆᔭᖅ ᐃᓄᒻᒧᑦ; 
b) ᑲᑐᔾᔨᖃᑎᒌᑦ ᒪᕐᕉᒃ ᐊᒥᓲᓂᕐᓴᐃᓪᓘᓐᓃᑦ ᐃᓄᐃᑦ; 
c) ᑭᓪᓕᖃᖅᑐᑎᒃ ᑎᒥᐅᔪᑦ ᑕᒫᓂ 51%ᖏᓐᓂᒃ ᑎᒥᐅᔪᒥ ᓇᒻᒥᓂᖁᑎᓖᑦ ᓇᒻᒥᓂᕆᔭᐅᓪᓗᑎᒃ ᐃᓄᓐᓄᑦ;  
d) ᑲᑐᔾᔨᖃᑎᒌᑦ ᐊᐅᓚᑕᐅᔪᑦ ᐃᓄᓐᓄᑦ; ᐊᒻᒪᓗ 
e)  ᐊᐅᓚᑦᑎᓯᒪᔭᕆᐊᓕᒃ ᐃᖅᑲᓇᐃᔭᕐᕕᒻᒥᒃ ᐊᐅᓚᐃᓐᓇᓕᒫᕐᓗᓂ ᓯᕗᕐᖓᒍᑦ ᐳᕝᕕᕆᓇᖅᑐᖅ 

ᓴᖅᑭᓚᐅᖅᑎᓐᓇᒍ ᓱᓕ ᑕᒪᓐᓇ ᐃᑲᔫᑕᐅᕙᓪᓕᐊᓯᓂᖓᓄᑦ ᑎᑭᓪᓗᒍ  
i) ᐊᑐᕆᐊᓕᒃ ᐃᓚᖓᓂ ᐅᕝᕙᓘᓐᓃᑦ ᒪᑐᓯᒪᑲᐃᓐᓇᕆᐊᖃᓕᖅᑐᓂ ᐃᖅᑲᓇᐃᔭᕐᕕᒃ, ᐅᕝᕙᓘᓐᓃᑦ  
ii) ᑕᒪᓐᓇ ᑮᓇᐅᔭᓂᑦ ᐃᓯᖅᑎᑦᑎᒍᓐᓃᐹᓪᓕᕈᑕᐅᓯᒪᓪᓗᓂ. 

ᐱᓇᓱᐊᖃᑕᐅᔪᓐᓇᔾᔮᖏᑦᑐᑦ 

1) ᑎᒥᐅᔪᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ ᑮᓇᐅᔾᔭᔅᓴᒍᓐᓇᖅᑐᑦ $1 ᒥᓕᐊᓐᓄᑦ ᑎᑭᐅᒪᔪᓂᑦ 
ᐱᓇᓱᐊᖃᑕᐅᔪᓐᓇᖏᑦᑐᑦ ᐃᑲᔫᓯᐊᔅᓴᓂᑦ. ᐃᓱᒪᒋᔭᐅᒋᐊᕈᓐᓇᕋᓗᐊᕆᓪᓗᑎᒃ ᐃᖅᑲᓇᐃᔭᕐᕖᑦ ᓯᕕᑐᔪᒨᖓᔪᒥᒃ 
ᓄᓇᓕᓐᓄᑦ ᐃᑲᔫᑎᖃᕐᐸᑦᑐᑦ, ᓲᕐᓗ ᐃᖅᑲᓇᐃᔮᔅᓴᖃᖅᑎᑦᑎᕙᑦᑐᑦ ᓄᓇᓕᓐᓄᑦ; 

2) ᐱᓇᓱᐊᖃᑕᐅᔪᓐᓇᖅᑎᑕᐅᙱᒍᓐᓇᖅᑐᑦ ᑐᔅᓯᕋᖅᑐᑦ ᑎᒥᐅᔪᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ 
ᐃᑲᔫᓯᐊᖅᑖᕋᑖᕐᓂᑯᐃᑦ ᐅᕝᕙᓘᓐᓃᑦ ᐊᑐᖅᑎᑕᐅᓯᒪᔪᑦ ᑲᑭᕙᒃ ᑲᑐᔾᔨᖃᑎᒌᖏᓐᓂ ᐊᒻᒪᓗ ᐱᔭᕇᕐᓯᓯᒪᙱᑦᑐᑦ 
ᐱᓕᕆᐊᕐᒥᑦ ᑕᐃᒫᒃ ᐊᑐᕆᐊᖃᕐᓯᒪᔭᖏᑦ ᒪᓕᓪᓗᒋᑦ, ᐅᕝᕙᓘᓐᓃᑦ ᐊᑭᓕᔅᓴᓖᑦ ᐊᑐᕐᓯᒪᔭᖏᓐᓄᑦ, ᐅᕝᕙᓘᓐᓃᑦ 
ᐅᓂᒃᑳᓕᐅᖃᑦᑕᕆᐊᖃᕐᓯᒪᓂᖏᓐᓄᑦ ᑲᔪᓯᑎᑦᑎᓯᒪᙱᑦᑐᑦ ᐱᓕᕆᐊᕆᓯᒪᔭᖓᓐᓄᑦ ᓯᕗᕐᖓᒍᑦ. 

ᐊᑭᓕᕐᓱᖅᑕᐅᔪᓐᓇᖅᑐᑦ 

1) ᐊᑭᓕᕐᓱᖅᑕᐅᔪᓐᓇᖅᑐᑦ ᑖᒃᑯᐊ ᐃᑲᔫᑎᑦ ᐊᑐᕐᓗᒋᑦ ᑕᒪᒃᑯᐊ ᐃᓱᒪᒋᔭᐅᓯᒪᔪᑦ ᐊᐅᓚᓂᐅᒐᔪᖃᑦᑕᕆᐊᔅᓴᖏᓐᓂᒃ 
ᑐᑭᓯᔭᐅᓯᒪᔪᑦ ᐃᖅᑲᓇᐃᔭᕐᕕᒻᒧᑦ, ᐊᑭᓕᕐᓱᕆᐊᖃᕐᐸᑦᑐᓂᑦ/ᐊᑭᖏᑦ ᐊᑐᕐᓯᒪᔪᑦ ᐊᑯᓐᓂᖏᓐᓂ ᒫᑦᓯ 15, 2020 
ᐱᖓᓱᓄᑦ ᑕᖅᑭᓄᑦ; ᐱᖃᓯᐅᑎᓪᓗᒋᑦ ᑭᓯᐊᓂ ᑖᒃᑯᓄᖓᐃᓐᓇᑲᓪᓚᒃ ᑭᓪᓕᖃᙱᑦᑐᑦ:   

i) ᐊᑐᖅᑐᐊᕈᑎᓄᑦ ᐊᑭᖏᑦ; 
ii) ᐅᖅᑰᓴᐅᑎᓯᐅᑎᓄᑦ; 
iii) ᖃᐅᒪᓯᐅᑎᓄᑦ; 
iv) ᐅᖄᓚᐅᒻᒧᑦ ᐊᒻᒪᓗ ᖃᕋᓴᐅᔭᒃᑯᑦ ᐃᑭᐊᖅᑭᔾᔪᑎᒧᑦ; 



ᐃᑲᔫᑏᓄᑦ ᐊᑐᐊᒐᑦ − ᕿᑭᖅᑕᓂ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ ᐃᑲᔫᓯᐊᔅᓴᑦ  

ᒪᑉᐱᒐᖅ 2 ᒪᑉᐱᒐᕐᓂᑦ 5ᓂᑦ 
 

v) ᓚᐃᓴᐃᑦ ᐊᒻᒪᓗ ᓇᓪᓕᐅᒃᑯᒫᖅ; 
vi) ᓄᓇᓕᓕᕆᔨᓄᑦ ᐱᔨᑦᑎᕋᖅᑕᐅᔾᔪᑎᓄᑦ; 
vii) ᓯᒃᑭᑖᖑᕙᑦᑐᓄᑦ ᐊᑭᓕᕆᐊᓕᓐᓄᑦ ᐋᖅᑭᐅᒪᑎᑕᐅᔭᕆᐊᖃᕐᓂᖏᓐᓄᑦ ᐊᐅᓚᓂᖏᑕ (ᑭᓪᓕᖃᐅᖅᑐᑎᒃ); 
viii) ᑐᐊᕕᕐᓇᖅᑐᒥᒃ ᓴᓇᔭᐅᔭᕆᐊᓕᓐᓄᑦ; 
ix) ᐊᓯᖏᓐᓄᑦ ᐊᑭᓕᕆᐊᓕᓐᓄᑦ ᑕᐃᒫᒃ ᐱᔭᕆᐊᖃᕐᓂᖓ ᐃᖅᑲᓇᐃᔭᕐᕕᒃ ᒪᓕᓪᓗᒍ, ᑖᓐᓇ ᐊᑕᔪᖅ 

ᑲᑭᕙᒃᑯᓐᓄᑦ ᐊᖏᖅᑕᐅᓂᖅᑲᑦ. 

ᑮᓇᐅᔭᖃᖅᑎᑦᑎᒍᑎᔅᓴᐃᑦ ᐊᒥᓲᓂᖏᑦ 

1) ᐊᒥᓲᓂᕐᐹᕆᔪᓐᓇᖅᑕᖏᑦ ᑮᓇᐅᔭᖃᖅᑎᑦᑎᒍᑕᐅᔪᓐᓇᖅᑐᑦ ᐊᑐᓂᑦ ᐊᖏᖅᑕᐅᔪᓄᑦ ᑐᔅᓯᕋᐅᑎᓄᑦ ᐊᒥᓲᓂᓖᑦ 
$25,000. 

2) ᑕᐃᒪ ᐃᓄᐃᑦ ᓇᒻᒥᓂᖃᖅᑲᑕ ᑐᖔᓃᑦᑐᒥᒃ 100% ᑮᓇᐅᔭᖃᖅᑎᑦᑎᒍᑕᐅᔪᓐᓇᖅᑐᑦ ᐊᑕᖃᑦᑕᓂᐊᖅᑐᑦ 
ᓈᓴᐅᑎᑎᒍᑦ ᐊᒥᓲᓂᖏᓐᓄᑦ ᐃᑲᔫᓯᐊᖅᑖᕈᑎᔪᓐᓇᖅᑐᒍ ᓇᒻᒥᓂᖃᕐᓂᖓᓂᒃ. ᖃᑦᑏᓐᓇᐅᓂᕐᐹᕆᔪᓐᓇᖅᑕᖓ 
51%ᒥᒃ ᐃᓄᐃᑦ ᓇᒻᒥᓂᖃᕆᐊᓖᑦ.  

3) ᑕᐃᒪ ᐊᓯᖏᓐᓂᒃ ᑮᓇᐅᔭᖃᖅᑎᑦᑎᒍᑕᐅᕙᑦᑐᓂᑦ ᐱᔭᔅᓴᖅᑕᖃᑐᐃᓐᓇᕆᐊᖃᕐᒥᒻᒪᑦ, ᐃᑲᔫᓯᐊᖅᑖᖑᔪᑦ 
ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ ᐃᑲᔫᑏᑦ ᐃᓚᓯᒪᒍᓐᓇᖅᑐᑦ ᐊᓯᖏᓐᓂᒃ ᐃᑲᔫᑕᐅᔪᓂᑦ. 
ᐅᓂᒃᑳᓕᐅᕈᑕᐅᖃᑦᑕᕆᐊᖃᕐᓂᐊᖅᑐᑦ ᖃᓄᖅ ᐊᑐᖅᑕᐅᒻᒪᖔᑕ ᑮᓇᐅᔭᑦ. 

4) ᐃᑲᔫᑏᑦ ᐊᑕᓂᐊᖅᑐᑦ ᖃᑦᑏᓐᓇᐅᓂᕐᐹᖏᓐᓄᑦ ᐱᕈᕐᐸᓪᓕᐊᑎᑦᑎᔾᔪᑕᐅᔪᓄᑦ ᐃᑲᔪᕐᓗᑎᒃ ᐃᖅᑲᓇᐃᔭᕐᕕᐅᑉ 
ᐊᐅᓚᓂᖏᓐᓄᑦ.  

ᑐᔅᓯᕋᐅᒻᒧᑦ ᐊᑐᖅᑕᐅᔭᕆᐊᓖᑦ 

1) ᑐᔅᓯᕋᐅᓯᐅᕐᓂᐊᕈᕕᑦ ᐃᑲᔫᑎᓄᑦ, ᐃᓘᓐᓇᑎᒃ ᑐᔅᓯᕋᖅᑐᑦ ᐅᑯᓂᖓ ᑐᓂᓯᔭᕆᐊᓖᑦ:  
i) ᐱᔭᕇᕐᓯᒪᑦᑎᐊᖅᑐᓂᑦ ᐊᑎᓕᐅᖅᑕᐅᓯᒪᔪᓂᓪᓗ ᕿᑭᖅᑕᓂ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ 

ᐃᖅᑲᓇᐃᔭᕐᕕᓐᓄᑦ ᐃᑲᔫᓯᐊᔅᓴᓄᑦ ᑐᔅᓯᕋᐅᓯᐅᕈᑎᓂᑦ; 
ii) ᓇᓕᖅᑲᖓᓂᒃ ᓄᓇᓕᓕᕆᔨᒃᑯᓐᓂ ᐃᖅᑲᓇᐃᔭᕐᕕᖓᓄᑦ ᓚᐃᓴᒥᒃ; 
iii) ᓇᓕᖅᑲᖓᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᒦᑦᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᑭᓕᐅᓯᐊᔅᓴᓄᑦ 

ᓇᓪᓕᐅᒃᑯᒫᓕᕆᔨᓂᑦ ᓇᓪᓕᐅᒃᑯᒫᖓᓂᒃ ᐃᖅᑲᓇᐃᔭᕐᕕᖓᓄᑦ; 
iv) ᓇᓕᖅᑲᖓᓂᒃ ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᐃᓚᒍᑕᖓᓂᒃ (GST) ᐊᑎᓕᐅᖅᑕᐅᓯᒪᓂᕐᓂᒃ 

ᓈᓴᐅᑎᖓᓂᒃ; 
v) ᓇᓕᖅᑲᖓᓂᒃ ᐊᓯᐊᓂᒃ ᓚᐃᓴᖃᕈᕕᑦ ᐅᕝᕙᓘᓐᓃᑦ ᐱᓕᕆᔪᓐᓇᐅᑎᖃᕈᕕᑦ ᐊᑐᖅᑐᒥᒃ ᐃᖅᑲᓇᐃᔮᕐᓄᑦ; 
vi) ᒫᓐᓇᓕᓴᐅᓂᕐᐹᓂᑦ ᑮᓇᐅᔭᓕᕆᔾᔪᑎᒥᓂᕐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑎᑎᖅᑲᓂᑦ ᑮᓇᐅᔭᐃᑦ 

ᐃᓯᖅᑐᒥᓃᑦ ᐊᑭᓕᐅᑎᒥᓃᓪᓗ ᒥᔅᓵᓅᖓᔪᓂᑦ; 
vii) ᓇᐃᓪᓕᑎᕐᓯᒪᔪᓂᑦ ᖃᓄᐃᓕᖓᓂᖏᓐᓅᖓᔪᓂᑦ ᐃᖅᑲᓇᐃᔭᕐᕕᐅᑉ, ᐊᑑᑎᕕᐅᑲᒻᒪᓐᓂᖓᓂᒃ 

ᐱᔾᔪᑎᒋᓪᓗᒍ ᐳᕝᕕᕆᓇᖅᑐᖅ, ᖃᓄᑐᐃᓐᓇᖅ ᐃᖅᑲᓇᐃᔭᕐᕕᐅᑉ ᑲᔪᓯᔪᒥᒃ ᐱᓕᕆᐊᕆᓯᒪᔭᖏᓐᓂᒃ 
ᐊᒻᒪᓗ ᐸᕐᓇᐅᑎᖏᓐᓂᒃ ᐊᐅᓚᓂᕆᒐᔪᖃᑦᑕᖅᑕᖓᓄᑦ ᐅᑎᓛᕐᓂᐊᕐᓂᖓᓂᒃ. 

2) ᑐᔅᓯᕋᖅᑐᖅ ᐃᒻᒥᒃᑰᖓᑉᐸᑦ ᐅᕝᕙᓘᓐᓃᑦ ᑲᑐᔾᔨᖃᑎᖃᖅᑲᑦ, ᐱᖃᓯᐅᔾᔨᓂᐊᕆᕗᑎᑦ ᐃᒪᐃᑦᑐᓂᑦ: 
i) ᐊᑐᖅᑐᒥᒃ ᓇᓕᖅᑲᖓᓂᒃ ᓄᓇᕗᑦ ᑐᙵᕕᒃᑯᑎᒍᑦ ᐊᑎᓕᐅᖅᑕᐅᓯᒪᓂᕐᓂᒃ (ᓄᓇᕗᑦ ᑐᙵᕕᒃᑯᑦ 

ᑎᒥᖓᑦ) ᐃᓚᒋᔭᐅᔾᔪᑎᖏᓐᓂᒃ ᐊᑐᓂᑦ ᑐᔅᓯᕋᖅᑐᑦ. 
3) ᑐᔅᓯᕋᖅᑐᖅ ᑎᒥᐅᑉᐸᑦ, ᑲᑐᔾᔨᖃᑎᒌᖑᑉᐸᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᑉᐸᑕ, ᐱᖃᓯᐅᔾᔨᓂᐊᕆᕗᑎᑦ ᐃᒪᐃᑦᑐᓂᑦ: 



ᐃᑲᔫᑏᓄᑦ ᐊᑐᐊᒐᑦ − ᕿᑭᖅᑕᓂ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ ᐃᑲᔫᓯᐊᔅᓴᑦ  

ᒪᑉᐱᒐᖅ 3 ᒪᑉᐱᒐᕐᓂᑦ 5ᓂᑦ 
 

i) ᑎᑎᕋᖅᑕᐅᓯᒪᔪᓂᑦ ᑲᑎᒪᔩᑦ ᑭᒃᑰᓂᖏᓐᓂᒃ ᑐᑭᓯᒋᐊᕐᕕᔅᓴᐃᑦ ᑎᑎᕋᕐᓯᒪᓗᒋᑦ; 
ii) ᓇᓕᖅᑲᖓᓂᒃ ᓇᒻᒥᓂᖃᖅᑏᑦ ᓇᓗᓇᐃᒃᑯᑕᖏᓐᓂᒃ ᐊᒻᒪᓗ ᓇᓗᓇᐃᕐᓯᒪᔪᒥᒃ ᖃᓄᑎᒋ ᑎᒥᐅᔪᖅ 

ᓇᒻᒥᓂᕆᔭᐅᒻᒪᖔᖅ ᐊᑐᓂᑦ ᓇᒻᒥᓂᖃᖅᑎᐅᔪᓄᑦ ᑎᒥᐅᔪᒥ. 

ᖃᐅᔨᒪᔭᐅᔭᕆᐊᓕᒃ: ᑐᔅᓯᕋᖅᑐᑦ ᖃᐅᔨᒃᑲᐃᔭᕆᐊᓖᑦ ᑲᑭᕙᒃ ᑲᑐᔾᔨᖃᑎᒌᒃᑯᓐᓄᑦ ᑐᔅᓯᕋᕐᓯᒪᒍᑎᒃ ᐅᕝᕙᓘᓐᓃᑦ 
ᑐᓂᓯᔭᐅᓯᒪᒍᑎᒃ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ ᐃᑲᔫᓯᐊᔅᓴᓂᑦ ᐊᓯᖏᓐᓂᒃ 
ᐱᓕᕆᕕᐅᔪᓂᑦ, ᒐᕙᒪᑐᖃᒃᑯᓐᓂᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂ, ᐅᕝᕙᓘᓐᓃᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂ. 

ᐊᑐᖅᑕᐅᔭᕆᐊᓖᑦ ᑐᑭᓯᓂᐊᕐᖓᑕ ᖃᑦᑎᓂᑦ ᑮᓇᐅᔭᖃᖅᑎᑕᐅᓂᐊᕐᒪᖔᑕ 

1) ᑖᒃᑯᐊ ᐱᔭᐅᔭᕆᐊᓖᑦ (ᐊᑐᖅᑎᓪᓗᒍ) ᓇᓗᓇᐃᑦᑎᐊᓂᐊᕐᖓᑕ ᐊᒥᓲᓂᕆᓂᐊᖅᑕᖏᑦ ᑮᓇᐅᔭᖅᑖᕆᒋᐊᓕᖏᑦ 
ᐃᖅᑲᓇᐃᔭᕐᕕᐅᑉ: 
a) ᓇᓕᖅᑲᖓᓂᒃ ᐊᑐᖅᑐᐊᕈᑎᖓᑕ ᐊᖏᖃᑎᒌᒍᑎᖓᓂᒃ ᑕᑯᔭᔅᓴᐅᓗᑎᒃ ᑕᖅᑭᑕᒫᑦ ᐊᑭᓕᕆᐊᖃᕐᐸᑦᑕᖏᑦ; 
b) ᓇᓕᖅᑲᖓᓂᒃ ᒫᓐᓇᓕᓴᐅᓂᕐᐹᒥᒃ ᖃᐅᒪᓯᐅᑎᓄᑦ ᐊᑭᓕᕆᐊᓕᖏᓐᓂᒃ; 
c) ᓇᓕᖅᑲᖓᓂᒃ ᒫᓐᓇᓕᓴᐅᓂᕐᐹᒥᒃ ᐅᖅᑰᓴᐅᑎᓯᐅᑎᒧᑦ ᐅᖅᓱᕐᒧᑦ ᐊᑭᓕᕆᐊᓕᖏᓐᓂᒃ; 
d) ᓇᓕᖅᑲᖓᓂᒃ ᒫᓐᓇᓕᓴᐅᓂᕐᐹᒥᒃ ᐅᖄᓚᐅᑎᓯᐅᑎᓄᑦ ᐊᑭᓕᕆᐊᓕᖏᓐᓂᒃ; 
e) ᓇᓕᖅᑲᖓᓂᒃ ᒫᓐᓇᓕᓴᐅᓂᕐᐹᒥᒃ ᐊᑭᓕᕆᐊᓕᖏᓐᓂᒃ ᖃᕋᓴᐅᔭᒃᑯᑦ ᐃᑭᐊᖅᑭᔾᔪᑎᓕᕆᔨᓄᑦ; 
f) ᓇᓕᖅᑲᖓᓂᒃ ᒫᓐᓇᓕᓴᐅᓂᕐᐹᒥᒃ ᓯᒃᑭᑖᖅᑎᑦᑎᒍᑎᒥᓂᕐᓄᑦ; 
g) ᓇᓕᖅᑲᖓᓂᒃ ᓇᓕᑐᐃᓐᓇᖏᓐᓄᑦ ᐊᑭᓕᕆᐊᓕᖏᓐᓄᑦ ᐅᕝᕙᓘᓐᓃᑦ ᐊᑭᓕᐅᑎᒋᓯᒪᔭᖏᓐᓂᒃ ᐊᓯᖏᓐᓄᑦ 

ᐋᖅᑭᓯᒪᔪᓄᑦ ᐊᐅᓚᓂᕐᓄᑦ ᐊᑭᖏᓐᓄᑦ; 
h) ᑮᓇᐅᔭᒃᑯᕕᒻᒧᑦ ᑐᑭᓯᐅᒪᔾᔪᑎᔅᓴᓂᑦ, ᐊᑐᕈᓐᓃᖅᑎᓯᒪᔪᒥᒃ ᓯᒃᑭᒥᒃ ᐱᐅᒐᔭᖅᑐᖅ. 

ᑐᔅᓯᕋᐅᑦ ᐊᒻᒪᓗ ᐊᖏᖅᑕᐅᓂᐊᕐᒪᖔᖅ ᑲᒪᒋᔭᐅᓂᖓ 

1) ᑐᑭᓯᒋᐊᖅᑐᖃᖅᑎᓪᓗᒍ ᐃᖅᑲᓇᐃᔭᕐᕕᓕᕆᔨ ᐱᓕᕆᖃᑎᖃᕋᔭᖅᑐᖅ ᑐᔅᓯᕋᖅᑐᒥᒃ ᖃᐅᔨᒪᑦᑎᐊᓂᐊᕐᖓᑎᒃ 
ᐱᔭᕇᑦᑎᐊᕐᒪᖔᖅ ᑐᔅᓯᕋᐅᑎᖓ ᑐᓂᔭᖓ. 

2) ᐱᔭᕇᕐᓯᒪᔪᑦ ᑐᔅᓯᕋᐅᑏᑦ ᐊᒻᒪᓗ ᑕᒪᑐᒧᖓ ᑐᕌᖓᔪᑦ ᑎᑎᖅᑲᐃᑦ ᖃᐅᔨᓴᕋᔭᖅᑕᖏᑦ ᐊᖏᔪᖅᑳᑉ, 
ᐃᖅᑲᓇᐃᔭᕐᕕᓕᕆᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᕕᓕᕆᔨᐅᑉ. 

3) ᐱᔭᕇᕐᓯᒪᔪᑦ ᖃᐅᔨᓴᕈᑕᐅᔪᑦ ᕿᒥᕐᕈᒐᔭᖅᑕᖏᑦ ᐊᖏᔪᖅᑳᑉ ᐃᖅᑲᓇᐃᔭᕐᕕᓕᕆᓂᕐᒧᑦ.  

4) ᓈᒻᒪᒋᔭᐅᓕᖅᑲᑕ ᖃᐅᔨᓴᕈᑕᐅᔪᑦ ᐊᖏᔪᖅᑳᖅ ᐃᖅᑲᓇᐃᔭᕐᕕᓕᕆᓂᕐᒧᑦ ᑐᓂᓯᒐᔭᖅᑐᖅ ᑲᒪᒋᔭᐅᔾᔪᑎᖏᓐᓂᒃ 
ᕿᒥᕐᕈᔨᓄᑦ ᑲᑎᒪᔨᕋᒫᕐᓄᑦ ᐅᑯᐊᖑᓪᓗᑎᒃ ᐊᐅᓚᑦᑎᔨᒻᒪᕆᒃ ᐊᒻᒪᓗ ᒪᕐᕉᒃ ᐊᖏᔪᖅᑳᒃ. 

5) ᐊᖏᖅᑕᐅᑉᐸᑦ ᑐᔅᓯᕋᕐᓯᒪᔪᖅ ᖃᐅᔨᒃᑲᖅᑕᐅᒐᔭᖅᑐᖅ ᐊᒻᒪᓗ ᑎᑎᖅᑲᕐᒥᒃ ᑐᓂᓯᔭᐅᓗᓂ 
ᐊᑐᐃᓐᓇᐅᑎᑦᑎᕕᐅᓂᐊᕐᓂᖓᓂᒃ ᐃᑲᔫᓯᐊᔅᓴᓂᑦ ᐅᐸᓗᖓᐃᔭᐃᒐᔭᖅᑐᑦ, ᐊᑎᓕᐅᖅᑕᐅᓗᓂ ᐃᓘᓐᓇᖏᓐᓄᑦ 
ᑲᒪᖃᑎᒌᑦᑐᓄᑦ ᐊᒻᒪᓗ ᑲᒪᒋᔭᐅᓗᑎᒃ ᑕᐃᒫᒃ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ. 

6) ᐋᒡᒑᖅᑕᐅᑉᐸᑦ, ᑐᔅᓯᕋᕐᓯᒪᔪᖅ ᖃᐅᔨᒃᑲᖅᑕᐅᒐᔭᖅᑐᖅ ᐊᒻᒪᓗ ᖃᐅᔨᑎᑕᐅᓗᓂ ᐱᔾᔪᑎᖓᓂᒃ(ᖏᓐᓂᒃ) 
ᑐᑭᑖᕈᑎᖓᑕ. ᑐᔅᓯᕋᕐᓯᒪᔪᖅ ᐱᔪᓐᓇᐅᑎᓕᒃ ᐊᔪᐃᓐᓇᕆᐊᒃᑲᓐᓂᕈᑎᖃᕈᒪᒍᓂ ᑐᑭᑖᕈᑕᐅᔪᒥᒃ ᑲᑭᕙᒃ 
ᑲᑐᔾᔨᖃᑎᒌᑦ ᐊᔪᐃᓐᓇᕆᐊᒃᑲᓐᓂᕈᑎᓄᑦ ᐱᓕᕆᔾᔪᓯᖏᑎᒍᑦ.  



ᐃᑲᔫᑏᓄᑦ ᐊᑐᐊᒐᑦ − ᕿᑭᖅᑕᓂ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ ᐃᑲᔫᓯᐊᔅᓴᑦ  

ᒪᑉᐱᒐᖅ 4 ᒪᑉᐱᒐᕐᓂᑦ 5ᓂᑦ 
 

ᖃᐅᔨᓴᕈᑕᐅᔪᓂᑦ ᐃᓱᒪᒋᔭᐅᒋᐊᖃᑦᑕᓂᐊᖅᑐᑦ 

1) ᑐᑭᓯᓇᓱᒃᑲᔭᖅᑐᑦ ᐃᖅᑲᓇᐃᔭᕐᕕᒃ ᒪᑐᔪᒥᓂᐅᓂᖓᓂᒃ ᐱᔾᔪᑎᒋᓪᓗᒍ ᐳᕝᕕᕆᓇᖅᑐᖅ ᓲᕐᓗ ᒪᑐᖁᔭᐅᓯᒪᓂᖓᓂ 
ᐊᒻᒪᓗ/ᐅᕝᕙᓘᓐᓃᑦ ᓄᓇᖅᑲᑎᒌᑦ ᖃᓂᒌᓗᐊᖅᑕᐃᓕᔭᕆᐊᖃᕐᓂᖏᓐᓄᑦ. 

2) ᑐᑭᓯᓇᓱᒃᑲᔭᖅᑐᑦ ᐃᖅᑲᓇᐃᔭᕐᕕᒃ ᓱᓕ ᐊᐅᓚᓂᖃᕐᒪᖔᖅ ᑭᓯᐊᓂ ᑮᓇᐅᔭᑦ ᐃᓯᕐᐸᑦᑐᑦ ᐊᑑᑎᕕᐅᑲᒻᒪᔅᓯᒪᓗᑎᒃ, 
ᐊᒻᒪᓗ ᐃᖅᑲᓇᐃᔭᕐᕕᒃ ᓈᒻᒪᑦᑐᓂᑦ ᐱᓕᕆᔾᔪᑎᔅᓴᓂᑦ ᐊᑭᑐᔫᑎᓂᑦ ᑮᓇᐅᔭᓕᕆᔾᔪᑎᔅᓴᖃᔾᔮᖏᓐᓂᖓᓂᒃ 
ᐊᑭᓕᐅᑎᔅᓴᓂᑦ ᐊᐅᓚᓂᖏᓐᓄᑦ ᐊᑐᖃᑦᑕᕆᐊᓕᖏᓐᓂᒃ ᐱᔾᔪᑎᒋᓪᓗᒍ ᐳᕝᕕᕆᓇᖅᑐᖅ ᓲᕐᓗ 
ᒪᑐᒋᐊᖃᓚᕿᓪᓗᓂ ᐊᒪᓗ/ᐅᕝᕙᓘᓐᓃᑦ ᓄᓇᖅᑲᑎᒌᑦ ᖃᓂᒌᓗᐊᖅᑕᐃᓕᔭᕆᐊᖃᕐᓂᖏᓐᓄᑦ. 

3) ᑐᑭᓯᓇᓱᒃᑲᔭᖅᑐᑦ ᐃᖅᑲᓇᐃᔭᕐᕕᒃ ᒪᑐᐃᒃᑲᓐᓂᕋᔭᕐᒪᖔᖅ ᐊᒻᒪᓗ/ᐅᕝᕙᓘᓐᓃᑦ ᐅᑎᕋᔭᕐᒪᖔᑕ 
ᐊᐅᓚᓂᕆᒐᔪᓲᖏᓐᓄᑦ ᐳᕝᕕᕆᓇᖅᑐᖅ ᐸᓚᕐᓯᐅᒥᑉᐸᑦ. 

4) ᑐᔅᓯᕋᖅᑐᑦ ᑕᑯᑎᑦᑎᑉᐸᑕ ᑲᑦᑐᖓᐃᕐᓯᒪᓂᖏᓐᓂᒃ ᑲᔪᓯᑎᑦᑎᓂᐊᕐᓂᕋᖅᑐᑎᒃ ᐊᐅᓚᓂᕆᕙᑦᑕᖏᓐᓂᒃ 
ᐳᕝᕕᕆᓇᖅᑐᖅ ᐊᓂᒍᖅᑲᑦ. 

ᐃᑲᔫᓯᐊᔅᓴᓄᑦ ᑭᓪᓕᖏᑦ  

1) ᐃᑲᔫᓯᐊᔅᓴᑦ ᐅᑎᖅᑎᑕᐅᒋᐊᖃᕋᔭᙱᑦᑐᑦ ᑭᓯᐊᓂ ᑐᑭᓯᔭᐅᓐᓂᖅᑲᑕ ᐃᑲᔫᓯᐊᔅᓴᑦ ᐊᑐᖅᑕᐅᓂᙱᓐᓂᖏᓐᓂᒃ 
ᐊᖏᖅᑕᐅᓯᒪᔾᔪᑎᖏᓐᓄᑦ. ᑕᐃᒪᐃᑦᑑᑎᓪᓗᒍ ᑲᑭᕙᒃ ᑲᑐᔾᔨᖃᑎᒌᒃᑯᑦ ᓈᒻᒪᑦᑐᒥᒃ ᐱᓇᓱᐊᕈᑎᖃᕋᔭᖅᑐᑦ 
ᐅᑎᖅᑎᑦᑎᓇᓱᐊᕐᓗᑎᒃ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ. 

2) ᐊᑭᓕᐅᑎᖃᕋᔭᖅᑐᑦ ᐊᖏᖅᑕᐅᓯᒪᔪᓂᑦ ᐃᑲᔫᓯᐊᔅᓴᓂᑦ ᑐᔅᓯᕋᕐᓯᒪᔪᑦ ᑐᕌᖅᑎᓪᓗᒋᑦ.  

3) ᐅᓂᒃᑳᓕᐅᕆᐊᖃᕋᔭᖅᑐᖅ ᑮᓇᐅᔭᐃᑦ ᐊᑐᖅᑕᐅᓯᒪᓂᖏᓐᓂᒃ ᐱᖓᓲᔪᖅᑐᑦ (6) ᑕᖅᑮᑦ ᑐᖔᓂ 
ᐊᖏᖅᑕᐅᓚᐅᖅᑎᓪᓗᒋᑦ ᑎᑎᖅᑲᐅᓯᐊᖅᑎᑕᒥᓂᐅᑎᓪᓗᒍ ᐊᑐᐃᓐᓇᐅᑎᑦᑎᒍᑕᐅᔪᓂᑦ ᐃᑲᔫᓯᐊᔅᓴᓂᑦ. 

4) ᐃᓚᖏᑦ ᐅᕝᕙᓘᓐᓃᑦ ᐃᓘᓐᓇᖏᑦ ᑖᒃᑯᐊ ᒪᓕᒐᔅᓴᐃᑦ ᐱᖃᓯᐅᔾᔭᐅᓯᒪᒐᔭᕐᒥᔪᑦ ᑕᐃᒪᐃᓲᖑᒻᒪᑕ 
ᐃᑲᔫᓯᐊᔅᓴᖅᑖᕈᑎᓄᑦ: 

i) ᑭᓪᓕᖓ ᐊᖏᖃᑎᒌᒍᑎᐅᑉ; 
ii) ᖃᓄᑎᒋ ᐱᕕᖃᕐᒪᖔᖅ ᓈᒻᒪᒋᔭᖃᕈᓐᓇᓂᕐᒧᑦ ᐊᑐᐃᓐᓇᐅᑎᑕᐅᔪᓂᑦ; 
iii) ᓇᓗᓇᐃᕐᓯᒪᓂᖏᓐᓂᒃ ᐊᖏᖅᑕᐅᓯᒪᔪᑦ ᖃᓄᖅ ᐊᑐᖅᑕᐅᓂᐊᕐᒪᖔᑕ ᐃᑲᔫᓯᐊᔅᓴᑦ ᑮᓇᐅᔭᑦ; 
iv) ᑭᓪᓕᖏᑦ ᐊᑭᓕᐅᑕᐅᓂᐊᕐᓂᖏᓐᓄᑦ ᐊᖏᖅᑕᐅᓯᒪᔪᑦ ᐃᑲᔫᓯᐊᔅᓴᑦ ᑮᓇᐅᔭᑦ;  
v) ᐊᖏᕐᓯᒪᒻᒪᖔᖅ ᐊᑐᖅᑕᐅᓂᐊᖅᑎᓪᓗᒋᑦ ᐱᓕᕆᐊᕐᒨᖓᔪᑦ ᐱᔪᒐᕐᓴᐃᔾᔪᑎᖏᓐᓂᒃ ᑲᑭᕙᒃ 

ᑲᑐᔾᔨᖃᑎᒌᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ; 
vi) ᓇᐅᑦᑎᕐᓱᕈᑕᐅᔭᕆᐊᓖᑦ ᐅᓂᒃᑳᓕᐅᕈᑕᐅᔭᕆᐊᓖᓪᓗ ᐃᓚᒋᔭᐅᓪᓗᑎᒃ ᑮᓇᐅᔭᓕᕆᔾᔪᑏᑦ ᒥᔅᓵᓄᑦ 

ᑐᑭᓯᐅᒪᔾᔪᑎᔅᓴᐃᑦ ᐊᒻᒪᓗ ᐊᓯᖏᑦ ᑎᑎᖅᑲᐃᑦ; 
vii) ᖃᓄᑐᐃᓐᓇᖅ ᐃᓚᒃᑲᓐᓂᖏᓐᓂᒃ ᒪᓕᒐᔅᓴᓂᑦ ᑕᐃᒫᒃ ᐱᔭᕆᐊᖃᖅᑲᑕ ᐱᓕᕆᐊᕐᒨᖓᔪᒥᒃ. 

viii) ᓇᓗᓇᐃᕈᒻᒥᑦ/ᑕᑯᖅᑯᔾᔨᒍᑎᒥᒃ ᑲᑦᑐᖓᐃᕈᑎᖃᕐᓯᒪᓂᖏᓐᓂᒃ ᑲᔪᓯᓛᕐᓂᐊᕐᓂᖏᓐᓂᒃ ᐊᐅᓚᓂᖏᑕ 
ᐳᕝᕕᕆᓇᖅᑐᖅ ᐊᓂᒍᖅᑲᑦ   

5) ᐃᓚᒋᔭᐅᓂᐊᕐᒥᔪᖅ ᐃᑲᔫᓯᐊᖅᑖᖅᑐᖅ ᐊᖏᕐᓂᐊᖅᑐᖅ ᐃᒫᒃ: 

i) ᐊᑐᔾᔮᖏᓐᓂᕋᕐᓗᓂᒋᑦ ᐃᑲᔫᓯᐊᖅᑖᖏᑦ ᑮᓇᐅᔭᑦ ᐊᓯᖏᓐᓄᑦ ᐱᔾᔪᑎᖓᑕ ᐊᓯᐊᓄᑦ; 
ii) ᒥᑭᓪᓕᒋᐊᔾᔮᖏᓐᓂᕋᕐᓗᒍ ᐊᒥᓲᓂᕐᐹᕆᔪᓐᓇᖅᑕᖓᓅᖓᔪᒥᒃ (51%) ᐃᓄᓐᓄᑦ−ᓇᒻᒥᓂᕆᔭᐅᓂᖓᓂᒃ 

ᐃᖅᑲᓇᐃᔭᕐᕕᐅᑉ;  



ᐃᑲᔫᑏᓄᑦ ᐊᑐᐊᒐᑦ − ᕿᑭᖅᑕᓂ ᐳᕝᕕᕆᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᓐᓄᑦ ᐃᑲᔫᓯᐊᔅᓴᑦ  

ᒪᑉᐱᒐᖅ 5 ᒪᑉᐱᒐᕐᓂᑦ 5ᓂᑦ 
 

iii) ᐊᐅᓚᓂᖃᔾᔮᒍᓐᓃᕐᓂᐊᕐᓂᕋᕐᓗᓂᐅᒃ ᐃᖅᑲᓇᐃᔭᕐᕕᒃ ᓯᕗᕐᖓᒍᑦ ᖃᐅᔨᒃᑲᐃᓯᒪᙱᓪᓗᓂ. 

ᐊᑭᓕᐅᑕᐅᓂᐊᕐᓂᖏᓐᓄᑦ ᐋᖅᑭᓯᒪᓂᖏᑦ ᐊᖏᖅᑕᐅᓯᒪᔪᑦ ᑮᓇᐅᔭᑦ   

1) ᐊᑭᓕᐅᑕᐅᒐᔭᖅᑐᑦ 90%ᖏᑦ ᑮᓇᐅᔭᑦ ᐊᖏᖅᑕᐅᑎᓪᓗᒋᑦ ᐊᒻᒪᓗ ᐊᖏᓚᐅᖅᑎᓪᓗᒍ ᑎᑎᖅᑲᕐᒥᒃ 
ᐊᑐᐃᓐᓇᐅᑎᑦᑎᒍᑕᐅᔪᓂᑦ ᐃᑲᔫᓯᐊᔅᓴᓂᑦ. 10% ᐱᓯᒪᔭᐅᑲᐃᓐᓇᕋᔭᖅᑐᑦ ᓴᓂᕐᕙᖅᑕᐅᓯᒪᓗᑎᒃ ᑲᑭᕙᒃ 
ᑲᑐᔾᔨᖃᑎᒌᒃᑯᓐᓂᑦ. 

2) ᐊᑭᓕᐅᖅᑕᐅᒐᔭᖅᑐᑦ ᑭᖑᓪᓖᑦ 10% ᐊᖏᖅᑕᐅᓯᒪᔪᓂᑦ ᑮᓇᐅᔭᓂᑦ ᑐᓂᓯᔭᐅᓚᐅᖅᑎᓪᓗᒋᑦ 
ᐊᖏᖅᑕᐅᓚᐅᖅᑎᓪᓗᒋᓪᓗ ᑭᖑᓪᓕᕐᐹᒥ ᐅᓂᒃᑳᑦ. ᑐᔅᓯᕋᖅᑑᑉ ᒥᔅᓵᓄᑦ ᑲᒪᒋᔭᐅᔪᑦ ᐃᓱᒪᒋᔭᐅᓯᒐᔭᖅᑐᑦ 
ᐱᔭᕇᕐᓂᖏᓐᓂᒃ ᓇᓗᓇᐃᔭᕐᓯᒪᔪᓂᑦ ᑭᓯᐊᓂ ᐊᑭᓕᕐᓱᐃᔾᔪᑎᒥᓂᖏᑕ ᒥᔅᓵᓄᑦ ᐅᓂᒃᑳᓂᑦ ᐱᑉᐸᑕ 
ᐃᑲᔫᓯᐊᖅᑖᖅᑎᑕᐅᓯᒪᔪᒥᒃ ᐊᒻᒪᓗ ᓈᒻᒪᒋᔭᐅᓗᑎᒃ ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ, ᐊᒻᒪᓗ ᐱᖃᓯᐅᔾᔭᐅᑉᐸᑕ 
ᑲᒪᒋᔭᐅᔾᔪᑎᖏᓐᓄᑦ ᑕᒻᒪᕐᓯᒪᔪᕐᓯᐅᖅᑕᐅᓛᕐᓂᐊᓂᖏᓐᓄᑦ ᑐᕌᖓᓗᑎᒃ.  


